
 پوخته

دەرخستن بۆ  هەوڵێكە  بەرزنجی(دا(یە،  )حسام  ڕۆمانەكانی  لە  بگێڕەوە  جۆرەكانی  گوێرەی  بە  وەسف  )بنیاتی  ناونیشانی  بە  كە  توێژینەوەیە  گرنگیی   ئەم  و 

 .كانی )بەرزنجی(داتەكنیكی وەسف لە ڕۆمانە

ەڵاتی لەبنیاتنانی  تەكنیكی وەسف پێكهاتەیەكی گرنگە لە ڕۆماندا و پەیوەندی بە كارەكتەر و شوێن و كاتی گێڕانەوەوە هەیە و بە گوێرەی جۆری بگێڕەوە و دەس 

 .ڕۆماندا، لەنێوان نەریتی و نوێدا مامەڵەی جیاوازی لەگەڵدا كراوە

  .وەسف لەپاڵ گفتوگۆدا، بووەتە هۆیەكی سەرەكی لەپرۆسەی گێڕانەوەی دەقە گێڕدراوەكانداۆیە درێت، بناكرێت ڕۆمانێك بەبێ وەسف بئافرێن

لە وەسفەكان جووڵاو بە كورتی دەكات، هەندێ  بە درێژی و هەندێ  لەنێو ڕۆماندا هەندێ وەسف  بۆ ئەوە    ،بگێڕەوە  و هەندێكیان وەستاون، هەمووشیان 

  .انیش بە دەقەكە ببەخشنرێكدەخرێن، تا چێژ بە خوێنەر و جو 

بە گوێرە بنیاتی وەسفمان كردووە  باسی  بە دوو تەوەر  یەكەمدا  لە بەشی  تەكنیكی وەسفمان كردووە.  باسی  بە دوو بەش  ی جۆرەكانی  لەم توێژینەوەیەماندا 

 .ڕووبگێڕەوە لە ڕۆماندا. لە تەوەری یەكەمدا وەسفی دەرەكی و لە تەوەری دووەمیشدا وەسفی دەروونیمان خستۆتە

 وەئ  نیدواتر گرنگتر  ،ەكردوو   ەز یپراكت  كانداەمانڕۆ   ەل  مانشتزان ەو ه  مووشتزانەه  ەیو ێڕەبگ  ۆریج  ردووەه  ەیر ێگو   ەب  سفمان ەو   یاتیبن  شدایمەدوو   یشەب  ەل

سوودمان    ەك  ە،ماركردوو ۆ ت  انمەانییو فارس  یبەر ەو ع  یكورد  ەرچاو ەس  وەئ  یست یل  داییتاۆ كە ل  وو،ڕ   ەتەخستوومان  كڵێخا  ندەچ  ەب  ن،یشتووەیگێیپ  ەینجامانەئ

 .ونین یب ێل

 

 .یرزنجەب مانشتزان،ەه مووشتزان،ەه ،ەو ێڕەبگ سف،ەو  :وشه  كلیله

 

 كىپێشه .1

بە كارەكتەر و شوێن و كاتی گێڕانەوەوە هەیە و لەهەردوو    لە ڕۆماندا و پەیوەندی  پێكهاتەیەكی گرنگە  تەكنیكی وەسف 

بەكارهاتوو  نوێدا  و  نەریتی  ڕۆمانی  نەریتی و  جۆری  لەنێوان  ڕۆماندا،  لەبنیاتنانی  و دەسەڵاتی  بگێڕەوە  بە گوێرەی جۆری  بەڵام  ە، 

 .نوێدا مامەڵەی جیاوازی لەگەڵدا كراوە و ڕەخنەگرانیش بۆچوونی جیاوازیان لەبارەی گرنگیی ئەم تەكنیكەوە خستۆتە ڕوو

ئەو   تێب  كێنۆ چ  رەه  لەبەر  هەر  بئافرێندرێت،  وەسف  بەبێ  ڕۆمانێك  بووەتە  ناكرێت  گفتوگۆدا،  لەپاڵ  وەسف  ەشە 

 هۆیەكی سەرەكی لەپرۆسەی گێڕانەوەی دەقە گێڕدراوەكاندا. 

بگێڕەوە لەنێو ڕۆماندا هەندێ وەسف بە درێژی و هەندێ وەسف بە كورتی، هەندێك بە تایبەتی و هەندێكیش بە گشتی 

وەسفەكان لەنێو دەقدا بۆ ئەوە رێكدەخرێن، تا  دەكات، جگە لەمەش هەندێ لە وەسفەكان جووڵاو و هەندێكیان وەستاون. هەموو

 چێژ بە خوێنەر لەلایەك و لەلایەكی تریشەوە، جوانی بە دەقەكە ببەخشن.  

بە   توێژینەوەیەدا پشت  ئەم  ەخنڕەلەم  تایبەتمەندییەكانی  بەپێی  بۆ ئەوەی  دەبەستین  پراكتیكی(  و  )تیۆری  یە،  ەخن ڕەی 

 .  نەیبد شانیاندا پهونەری وەسف و گرنگیی لەنێو پێكهاتەی ڕۆم 

توێژینەوەكە: نەخشەی ئەم توێژینەوەیە بریتییە لە دوو بەش و ئەنجام و لیستی سەرچاوەكان و پوختەی باسەكە بە   یپلان

 هەردوو زمانی عەرەبی و ئینگلیزی.

گو  بە  وەسف  بنیاتی  یەكەمدا  بەشی  لە  دەكەین.  وەسف  هونەری  باسی  بەش  دوو  بە  توێژینەوەیەماندا،  لەم  ێرەی ئێمە 

لە تەوەری دووەمیشدا وەسفی  لە تەوەری یەكەمدا وەسفی دەرەكی و  بە دوو تەوەر باس دەكەین.  لە ڕۆماندا  بگێڕەوە  جۆرەكانی 

 دەروونی دەخەینەڕوو. 

 لە بەشی دووەمیشدا بنیاتی وەسف بە گوێرەی جۆرەكانی بگێڕەوە لە ڕۆمانەكاندا بەمشێوەیە پراكتیزە دەكەین: 

 ەمووشتزان. بە گوێرەی بگێڕەوەی ه -1

 بە گوێرەی بگێڕەوەی هەمانشتزان.  -2

گرنگتر و   نیدواتر  كوردی  سەرچاوەگەلێكی  هەروەها  ڕوو،  خستوومانەتە  خاڵێك  چەند  بە  پێیگەیشتین  ئەنجامانەی  ئەو 

 عەرەبی و فارسی بۆ ئەم توێژینەوەیە سوودیان لێ وەرگیراوە.

 بنیاتی وەسف بە گوێرەی جۆرەكانی بگێڕەوە لە ڕۆماندا. 2

 فی دەرەكی: وەس

 وەسفی ڕوخساری كارەكتەر -1

ناڕ  شێوازی  بە  بەكاردەهێنێت  )ئەو(  نادیاری  سێیەمی  كەسی  جێناوی  كە  هەمووشتزان،  وەسفی ابگێڕەوەی  ستەوخۆ 

د وەسفەدا    كاتە كارەكتەر  جۆرە  لەم  كارەكتەرەكانە.  ماتریالیی  وەسفی  ناڕاستەوخۆ،  كارەكتەرسازی  گرنگەكانی  پایە  لە  ))یەكێك  و 

ان سوود لە وەسفكردنی باڵا و دەم و چاو و جل و بەرگ و سیمای دەرەوەی كارەكتەر وەردەگرێت، بۆ ئەوەی وێنەیەكی  حیكایەتخو 

  یشاندانیمەبەستی پ  (. بەمەش بگێڕەوە دەسەڵاتی تەواوی هەیە بە130، ل2009بەرجەستەی ئەومان پێشكەش بكات((. )ئەڵوەنی،  

ز  هەروەها  كارەكتەرەكان.  دەرەوەی  ئەو    ەیبر ۆ ڕوخساری  و  پۆشاك  و  باڵا  درێژی  و  كورتی  وەكو  فیزیكی،  ڕەهەندی  لایەنەكانی 

جەستەی   لە  گوزارشت  بەرگ  و  ))جل  چونكە  دەگوازێتەوە،  خوێنەری  بۆ  و  دەكێشێت  وێنە  دەهێنێت،  بەكاری  كەرەستانەی 

و   لەباری ئابووری و كۆمەڵایەتیی (. بۆ نموونە ئەو جلەی كارەكتەر دەیپۆشێ، گوزارشتە62، ل2014خاوەنەكەی دەكات((. )شێخانی، 

 . كارەكتەر  یروونەد

  ەیووانگ ڕ   ەل  ۆوخەاستڕ   یكەیە و ێش   ەب  ەیەه  یكانە ر ەكتەكار   یوخسار ڕ   یسفەو   یتوانا  شیمانشتزانەه  ەیو ێڕەبگ

 . كات ەد  ەكید  یكانەر ەكتەو كار  ۆیخ  یوخسار ڕ  یسفە)من( و  یناو ێج ەب  ەو ییەكەر ەس  یر ەكتەكار 

  ەرەوە شتەكان دەبینێت و شۆڕ نابێتەوە ناخی كەسەكان و ناچێتە شوێنیان و نازانێ بیر لە هەندێ جار بگێڕەوە ))تەنها لەد

چیرۆكەكە   بابەتی  شێوازێكی  بە  و  دەوەستێت  كەسانە  ئەو  دەرەوەی  لەدیوی  هەر  بۆیە  دەكەن،  چی  بە  هەست  و  دەكەنەوە  چی 

)سابیر،   ل2001دەگێڕێتەوە((.  دەڵێت  243،  پێی  ژینێت(  )ژیرار  ئەمەش  كە  دەرەكی( (.  كارەكتەر    ،)تیشكۆی  شێوەیەدا  ))لەم 

 (. 202-201، ص1998لەپێشمان دەجووڵێتەوە، بێ ئەوەی ڕێ بدات بیروبۆچوونەكانی بزانین. لێرەدا بگێڕەوە كەمشتزانە((. )جینیت، 

)ئەو(ی سنووردار  ڕووانگەی  كەمشتزانە  دالە  ڕو و    بگێڕەوە  دەكاتە  یان لاوەكی  وانگەی  ڕووانگەی كارەكتەرێكی سەرەكی، 

باسی   ناتوانێ  بگێڕەوە  نەیبینێت،  ئەوەی كارەكتەر  تر  واتایەكی  بە  ڕۆمان دەكات.  نێو  كارەكتەرەكانی  لەڕێی ئەوەوە وەسفی  و  خۆی 

بۆ   ئەوێمان  و وەسفی  كارەكتەرەكانەوە  ناخی  نێو  بچێتە  ناتوانێ  و  لە ڕووبەرێكی سنوورداردا دەخولێتەوە  بگێڕەوە  بەمەش  بكات، 

ئاشكرا بكات، تەنیا وەسفی ڕوخساریان دەكات. هەروەكو )مستەفا مەستور( لە باسی    و خولیایان لە نزیكەوە   بكات و هەست و حەز 

لەم   دادەنرێت.  سێیەم  كەسی  بگێڕەوەی  ڕووانگەی  لەلقەكانی  بەیەكێك  ڕووانگەیە  ))ئەم  دەڵێت:  بگێڕەوەیەدا  ئەم  ڕووانگەی 

 (.  38، ص1384م تەنیا گوزارشت لەوە دەكات كە دەیبینێت((. )مستور، ڕووانگەیەدا بگێڕەوە وەكو بگێڕەوەی هەمووشتزانە، بەڵا 

سەكۆی   لەسەر  كارەكتەرەكان  ببێتەوە،  كارەكتەرەكان  ڕووبەڕووی  ڕاستەوخۆ  خوێنەر  ئەوەیە،  درامی  شێوەی  لە  ئامانج 

ە ئەم جۆرە شێوازە بۆ خوێنەر  شانۆ نمایش دەكەن و خوێنەر وا هەست دەكات، لە ئێستادا ئامادەیی لەنێو ڕووداوەكاندا هەیە، بۆی

 چێژبەخشە . 

بگێڕەوەی كەمشتزان لەڕێی هەردوو هەستی بینین و بیستنەوە وەسفی ڕوخساری كارەكتەرەكان دەكات. ))ئەو بگێڕەوەیە  

بیستر  وایە، كە شتی  ئەو گوێچكەیە  وەكو  دەگوازێتەوە، هەروەها  بینیندا  بینراو لەسنووری  تەنیا شتی  كە  وایە،  ئەو چاوە  او  وەكو 

)العید،   دەبیستێت((.  بیستندا  مەودای  د100، ص1990لەسنووری  بەمەش  دی  تەڵا سە(.  ئەوەی  تێكرەد  یار ی بگێڕەوە  توانای  كە   ،

نییە نەستی كارەكتەرەكان شیبكاتەوە، تەنیا وەكو كامێرایەكی جووڵاو ئەو شتانەی دەوروبەری دەگوازێتەوە، كە دەكەونە بەر زوومی  

توان ئەوەی  بێ  لە كامێراكەی  دەكات  زەحمەت  خوێنەر  ئەركی  ئەمەش  بكات.  ئاشكرا  ناخیان  ئەودیوی  هەبێت  و    ای  تێگەیشتن 

هەڵسەنگاندن و ناسینی كارەكتەرەكان، بەو پێیەی خوێنەر وەكو بینەرێك دەبێت لێكدانەوە و شرۆڤەی كار و كردەوەی كارەكتەرەكان  

 بكات.  

 وەسفی ماڵ: -2

نەریتییەكان ڕۆماننووسە  لای  وەسف  لەگەڵ   هونەری  بەڵام  دەهات،  بەكار  ڕۆماندا  لەنێو  ڕازاندنەوە  بۆ  زیاتر 

لە سەدەی نۆزدەهەمدا، وەسف ئەركی دیكەی   تایبەتی ڕۆماننووسانی فەرەنسی  بە  بەرەپێشچوونی هونەرەكانی نووسینی ڕۆماندا، 

 یەی كە ئەوان تیایدا دەژین.پێ سپێردرا، وەك پیشاندانی سروشتی دەروونیی كارەكتەر و خستنەڕووی تایبەتمەندیی ئەو ژینگە

)بەلزاك( وەك پێشەنگێك یەكەم كەس بوو كە ئەركی وەسفی گۆڕی و پێی وایە كە ))یەكێك لە هۆكارەكانی تێگەیشتنە لە  

كارەكتەر، چونكە ئاوێزانێك لەنێوان كارەكتەر و دەوروبەرەكەیدا هەیە. وەسف لای ئەم ڕۆماننووسە ڕاڤەیە بۆ سروشت و مەزاجی 

بە  كارەكتەرە هەست  خوێنەر  ئەوەیە  بۆ  بەڵكو  نایەت،  شوێنانە  ئەم  ناو  كێوماڵكردنی  مانای  بە  شوقە،  یان  ماڵ  وەسفی  كان. 

(. بەمشێوەیە )بەلزاك( ویستوویەتی  47  - 46، ص2002تایبەتمەندیی ئەو كارەكتەرە بكات، كە لەوێدا ژیان بەسەر دەبات((. )رایمون، 

  ۆ ب  ومانە ئ  یانی ژ یر ۆ ، وێنەیەكی ریالیزمی جەو ەر ەكت ەكار   ماڵیناو  ەرگ و كەرەستەكانی  لەڕێی وەسفی ڕوخساری كارەكتەر و جل و ب

بگوازێتەوە نێو ڕۆمانەكانی. لەمبارەیەوە )میشال بۆتۆر( دەڵێت: ))وەسفی ناو ماڵ و كەرەستەكانی جۆرێكە لە وەسفی مرۆڤەكان، كە  

)بوتور،   ببین((.  دەستبەرداری  ص1971ناكرێ  كەرەس53،  كەواتە  ئاستی  (.  و  ژیان  مێژووی  پیشاندانی  لە  هەیە  ڕۆڵیان  تەكان 

كۆمەڵایەتیی مرۆڤەكان لەو قۆناغەدا. بە واتایەكی تر هەموو وەسفێك ڕۆڵی هەیە لە ئەفراندنی واتا لەنێو دەقدا، یان لە وێناكردنی  

 قۆناغ و سەردەمێكی دیاریكراودا. 

ۆگرتنی ڕووداوەكان و جووڵانەوەی كارەكتەرەكان، بەڵام ئەم  لە ڕۆمانی نەریتیدا، شوێن تەنیا چوارچێوەیەك بوو بۆ لەخ 

ڕەخنەی نوێدا شوێن توخمێكی گەوهەرییە لە بنیاتنانی رۆماندا و فرەڕەهەندییەو ڕۆڵێكی   تێڕوانینە بۆ شوێن بەسەرچووە و ئێستا لە

و   دەروونی  باری  لەسەر  كاریگەری  تیایدا  كە  كارەكتەرەكاندا،  بنیاتنانی  لە  دەگێڕێت  بیركردنەوەی  گرنگ  جۆری  و  كۆمەڵایەتی 

پتەوی   بینای  باش،  هونەری  رێگەی  چونكە  هونەرییە،  رێگەی  گرنگی  پێویستییەكی  كۆمەڵایەتی  ))ڕەهەندی  هەیە  كارەكتەرەكان 

ئەو   هونەر  تێیدا،  ژیانە  چۆنییەتی  بەڵكو  نییە،  تر  چنراوەكانی  و  ناوەوە  پانتایی  و  ژوور  تەنیا  ماڵ  نموونە  بۆ  كۆمەڵایەتییە، 

كۆمەڵایەتی  چ بینای  ماڵ  كەواتە  تێدایە...  كارەكتەرەكانی  دەكات،  ئاڵووێر  دەورەكان  كە  كۆمەڵایەتییەیە،  پراكتیكە  ئەو  ۆنیەتییەیە، 

ناودەبرێ((. )محەمەد   بەناوی ئەو خێزانەوە  خێزانە، ئەو رێكخستنە مادییەیە، كە خێزانێك لەخۆدەگرێت و پارێزگاری لێ دەكات و 

بە47، ل2011ساڵح،   لە (،  ئەگەر  ببینێت،  ڕۆڵە گرنگە  ئەو  ناتوانێ  تەنیا  بە  توخمە  ئەم  بەناویەكداچوودا    ڵام  تەواو  پەیوەندییەكی 

و   ڕووداو  گەشەكردنی  و  قارەمان  پەرەسەندنی  ))بێ  شوێن  ئەوە  لەبەر  ڕۆماندا،  تری  سەرەكییەكانی  توخمە  لەگەڵ  نەبێت 

))زۆر جار لەو كاتەدا    :(. هەر بۆیە )ئالان رۆب گریێ( پێیوایە191، ل2008)عارف،    .بەرجەستەبوونی شێواز، بەهایەك پەیدا ناكات(( 

سەرەكییەكان   كارەكتەرە  و  پاڵەوان  فیزیكی  شێوەی  وێنەكێشانی  و  ڕووداو،  چوارچێوەی  دیاریكردنی  و  دیكۆر  بنیاتنانی  بۆ  وەسف 

جیهانێك پێدەچێت ڕۆماننووس   ،ەوەی ئەدەببووە، بەمانە هەوڵیدەدا قەناعەت بە خوێنەر بكات بە هەبوونی واقیعێكی بابەتی دەر 

مێژوویی چیرۆكێكی  بەرانبەر  لە  ئێمە  ئەوەی  وەك  بیگوازێتەوە  تەواو  و  بكات  كۆپی  و  بكێشێت  وێنەی  تەنیا  نەكات  یان    ،هیچ 

ص ت،  د.  )جرییه،  وەستابین((.  بەڵگەنامەیەكدا  هەر  یاخود  و 130  –  129ژیاننامەیەك،  ماڵ  وەسفی  بە  ڕۆماننووس  كەواتە   .)  

بەڵام   بدات،  پیشان  ئەوانمان  دەرەوەی  دیمەنی  دەیەوێت  كارەكتەرەكان،  دەرەوەی  ڕوخساری  وەسفكردنی  و  ناوی  كەرەستەكانی 

 پیشان بدات. كە لە تەوەری دووەمدا بە وردی باسی دەكەین.   ان دیوی ناوەوەی كارەكتەرەكانمێ و ەیەبەوەندە ناوەستێت، بەڵكو د

 وەسفی سروشت:  -3

سەرەك توخمێكی  لە  شوێن  هەیە  ڕۆڵی  بگێڕەوە  ترە،  پێكهێنەرەكانی  توخمە  هاوشانی  و  ڕۆمانە  تەلاری  پێكهاتەی  ی 

د توخمەكانی  بە  بەستنەوەی  و  خوێنەر  بە  شوێن  لەلایەن  ە و ەمانڕۆ   ەیكیپیشاندانی  ڕاستەقینە  شوێنی  ناوی  هەندێ  وەرگرتنی   .

 تی واقیعییەت لای خوێنەر دروست بكات.  بگێڕەوە و پێشكەشكردنی بە شێوەیەكی هونەری لە ڕۆماندا بۆ ئەوەیە هەس

شوێن  وەسفی  چونكە  دەبەخشێت،  دەقەكە  بە  ئیستاتیكی  بەهایەكی  ڕووداوەكانەوە،  شوێنی  وەسفی  لەڕێی  بگێڕەوە 

لە گواستنەوەی ڕووداوەكان و پێشكەشكردنی دیمەنەكانی ژیانی كارەكتەر بە خوێنەر، هەروەكو )احمد زیاد   ڕۆڵێكی گرنگ دەبینێ 

وا بەرجەستەكردنی  محبك(  بۆ  هەوڵێكیشە  شوێندا،  وێنەكێشانی  لە  بێت  سەرەكی  ))ئامرازێكی  وەسف  ڕەنگە  كە  دەچێت  بۆ  ی 

دیمەنێكی جیهانی دەرەكی لە تابلۆیەكدا كە بە وشە دروستكراوە و نووسەریش كاتێ وەسفی دەكات، وەسفی واقیعێكی پەتی ناكات،  

 (. 35، ص2005((. )محبك، بەڵكو واقیعێك كە بەشێوەیەكی هونەری پێكهێنراوە

بگێڕەوە ئەم وێنانە بە شێوەیەكی هونەری دەگوازێتەوە نەك كت و مت وەك خۆی. ڕووانگەی بگێڕەوە و ئەو جێناوەی  

دیاری دەقدا  لەنێو  جۆری وەسفەكان  پیشاندانی  لە  بگێڕەوە  ڕۆڵی  و  بگێڕەوە  پێگەی  دەهێنێت،  ڕووانگەی    بەكاری  ئەگەر  دەكات. 

و(ی كەسی سێیەم بێت، ئەوا بگێڕەوە وەسفێكی گشتی كارەكتەرەكان و شوێنەكان دەكات و ڕواڵەتی دەرەوەیان  بگێڕەوە جێناوی )ئە 

توانای   بگێڕەوە  كاتەدا  لەو  بگوازێتەوە،  دیمەنەكان  ڕۆمان  نێو  كارەكتەرێكی  چاوی  بە  كە  نەبێت،  بارەدا  لەو  تەنیا  دەدات،  پیشان 

 بكات. ئەوەی هەیە دیوی ناوەوەی كارەكتەرەكان وەسف 

س  كەسی  بگێڕەوە جێناوی  بگ  ێب  ی ( وە)ئ  ی مێیەئەگەر ڕووانگەی  ئەوا  بێت،   شۆڕن  كاە ر ەكتە كار   یسفەو   ۆ ب  ەو ێڕە سنوور 

و شتەكان بۆ خوێنەر وەسف دەكات، بەمەش وەسف    وانەبە شێوەیەكی ورد دیوی دەرەوەی ئ هاەرو ە و ه وانەناو ناخی ئ   ە و ەتێبەد

شێو  بە  تێكچڕژاوی  و  پتەو  دپەیوەندییەكی  بگێڕەوەوە  ڕووانگەی  و  گێڕانەوە  بابەتیدا  تێبەازی  گێڕانەوەی  شێوازی  ))لە  چونكە   ،

و شوێنی   كات  چوارچێوەی  ئەوەوە  هۆی  بە  كە  هەمووشتزانەوە،  بگێڕەوەی  لەلایەن  دەق  بنیاتنانی  هۆیەكانی  لە  هۆیەكە  وەسف 

)ابراهیم،   دەكات((.  دیاری  كارەكتەرەكان  سروشتی  و  ڕەفتار  و  ص 1990ڕووداوەكان  ژینگەیەی  180،  ئەو  بگێڕەوە  هەروەها   .)

 كارەكتەر تێیدا دەژی فەرامۆش ناكات، لەم شێوازی گێڕانەوەدا هەمووی بۆ خوێنەر ئاشكرا دەكات. 

وەسف ئامرازێكە بەدەست بگێڕەوەوە بۆ گێڕانەوە لەپاڵ تەكنیكەكانی تر بۆ دەرخستنی لایەنی كۆمەڵایەتی و مێژوویی و 

وەسفی    -1.. هتد. )محەمەد عەزام( بەپێی درێژی و كورتیی وەسفەكان دوو جۆر وەسفی دیاریكردووە: ))  دەروونی و جوانكاری و.

دەكات.   باس  وردەكارییەكان  هەموو  و  ناپەڕێنێت  شتێك  هیچ  بگێڕەوە  كە  شت    -2درێژدادڕ،  هەندێك  كە  هەڵچنراو،  وەسفی 

لە و  مەز   دەگێڕێتەوە  خۆی  دەدات  خوێنەر  بە  بوار  لایەندا  )عزام،  هەندێك  بكات((.  شتەكان  بوونی  چۆنییەتی  ، 2005ەندەی 

 (. 108ص

بە چەند وشەیەك وەسفی شوێنێك دەكات، ئەم وەسفكردنە   بە كورتی و  لە وەسفی شوێندا هەندێ جار تەنیا  بگێڕەوە 

و  جاری  ناگرێتەوە.  دەقدا  لەنێو  فراوان  پانتاییەكی  و  ڕووداوەكان  ڕەوتی  بەرەوپێشچوونی  لە  هەیە  ڕۆڵی  بگێڕەوە  تەنیا  هەیە  اش 

وەسفێكی دوور و درێژی شوێنی ڕووداو و كارەكتەرەكان دەكات، چونكە شوێن لێرەدا شوێنی سەرەكی ڕووداوەكانە، بۆیە بە وردی  

 تیشك دەخاتە سەر ئەم جۆرە شوێنانە و گرنگیی ئەم شوێنانە بۆ خوێنەر ڕوون دەكاتەوە.  

 وەسفی دەروونی: . 3

 وەسفی دەروونی دەرەكی :  -1

 ڕەییتوو  یشاندانی پ  ەی گەڕێل   یكەر ەد  یكەیەو ێش  ەب  ەك  ،ەبردوو   ۆب  انیناەپ  یتیرە ن  یماننووسانڕۆ   اتریز   ەسف ەو   ەر ۆ ج  مەئ

  ێ ب  ن ەكە د  سفەو   انیكانەر ەكت ەكار   ییروونە د  یبار   ر،ەو س   ستەد  یندنڵا و جوو   شتنڕ   سكێو فرم  ران ەگەڵو سووره  چوون ەڵو ه

  م ەئ  ردووەه  ە چونك  ،ێخستب  ێ پشتگو   انیی كەناو   یسفەو   وان ەئ  ەك  ،یەنا   یەمانا   وە ب  شە مەئ   ،ەو ەببنۆڕ ش  وانداەئ  یناخ  ەب   ەیو ەئ

 نووسراون.   ییەتی رە ن ەو ێ ش مە ب ە ك ێو ەكە ردەد  داەمانانڕۆ  وەل  ەسفەو  ەر ۆ ج

ه  مووشتزانەه  ەی و ێڕەبگ  ردووە ه  ەڕێیل   ە انی ویتوان  شێنو   یماننوسانڕۆ   یكە ر ەد  یروونەد  یسفەو   ەو ەمانشتزانەو 

 .  ن ەبك  كانەر ەكتەكار 

ه   كانە ر ەكتە كار   یواو ەت  یكەر ەد  یروونەد  یسفەو   ەیەه  ەیو ەئ   یتوانا  مووشتزانەه  ەیو ێڕەبگ ئ   ێندەبكات.    م ەجار 

  ،ەو ەتێببۆڕ ش  دا یناخ  ەب  ەیو ەئ  ێب  كاتە ئاشكرا د  رەنێخو   ۆب  وەئ  ییروونە د  یبار   ەو ەر ەكت ەكار   یوخسار ڕ   یسفەو   ەڕێیل  ەیەو ێڕەبگ

 .  ەیە ه یشە و ەئ یتەڵا سەد یرچەگەئ

 یكانییە ار یزان  یهاوشان  یكانییەار یار یزان   ەكەیە و ێڕەبگ  ت،ێو ە ك ەردەد  ەو ەیەكەناو   ەل  كەو   شیانمانشتز ەه  ەیو ێڕەبگ

بكات    ۆب  وانمانەئ   ەیو ەناو   یسفەو   ێو ناتوان  كاتەد  كان ە ر ەكتە كار   یكەر ەد  ییروونەد  یسفەو   ەو ەو ە ئ  ەڕێیل  ،ییەكەر ەس   یر ەكتەكار 

ب  سف ەو   ان یی روونەد  ی بار   ەو ەر ەد  ی وو ەڕ ل  ێتوانەد  ای نەت  ت،ێب  ك ینز  ەو ە انی شێل  ەندەرچەه   اتری))ز  ەیەو ێڕەبگ  مە ئ  ش ەم ەبكات. 

ب د  ڵەجوو   یسفەو   ەوات  ت،ێست ەبەد  یكە ر ەد  یسفەو   ەپشت    یناخ  ەب  تێناتوان   كەیەو ێش  چیه  ەب   كان،ەر ەكتەكار   ینگەو 

  ەڕێیل  ەیە و ێڕەبگ   ەر ۆ ج  م ەئ   ە واتە(. ك48، ص2000((. )لحمدانی،  ەیەه  یچ   اندا ی روونەو د  ڵ د ە  ل  ت ێو بزان  تێبچڕۆ   كاندا ەر ەكتەكار 

  ، ك ەیەو ێش  ەب  كات، ەد  سفەو   ەو ەانییكەر ە د  ییوتەسوكەڵ ه  ینجامەئ  ەل  ەك یدی  كانەر ە كتەكار   ییروونەد  یبار   ەو ییەكەر ەس   یر ەكتەكار 

  ەیو ە ئ دات،ەد  كان ییە كە ناو   ەچوونەڵه ینڵا قوو ەڵ ه  ەب تەرف ەد ماننووسڕۆ   داەئاست مە))ل یروونەد یكێچوونەڵه ۆب تێب  ەئاماژ  ەك

كاتكاتەد  لان ۆ پەش   رداە كتەكار   ییوونر ە د  ناوەل   دا ەتڵەحا  مەل  تێبەد  چوونەڵه  یتوش  كداێووداو ڕ   یر ەگیكار   رێژ ەل   رەكت ەكار   كێ. 

((. ەداو ەڵه  یر ەس   ەو ەووداو ڕ   وەئ   ۆیه ەب  ە ك  كات ەد  ەستەه   وەئ  یسفە و   ەو ەدەشهەم  ەڕێیل  ،ییما ێه  یكەیە و ێ شەب  ماننووس ڕۆ 

 (. 197، ل2017 ،ینەو ەڵ)ئ

 وەسفی دەروونی ناوەكی:  -2

لە   یەكێك  پشت  لە  خۆی  بگێڕەوەیە  ئەم  ئەوەی  لەبەر  دێنێ،  كاری  بە  هەمانشتزان  بگێڕەوەی  زیاتر  وەسفە  جۆرە  ئەم 

لە   بەكاردەهێنێت و ))كات و شوێن و كارەكتەر و ڕووداو هەموویان  بۆ ئەم مەبەستەش جێناوی )من(  كارەكتەرەكان دەشارێتەوە، 

ڕۆمان نێو  كارەكتەرەكانی  لە  یەكێك  )قاسم،  ڕووانگەی  دەكات((.  باس  ص1994ەكەوە  بگێڕەوە  182،  گێڕانەوەیەدا،  شێوە  لەم   .)

ئاراستەی بەو  زیاتر    ،كاردەكات  ئەمەش  بكات.  ئاشكرا  خوێنەر  بۆ  كارەكتەرەكان  دەروونییەكانی  پرۆسە  و  ناوەوە  دیوی  وێنەی  كە 

 یان كارەكتەر خۆیەوە وەسف دەكات.  تایبەتە بە ڕۆمانی شەپۆلی هۆش. لەم شێوازەدا بگێڕەوە لەڕێی كارەكتەرێكی تر،

باری دەروونیی كارەكتەرەكان و سۆز و هەڵچوونیان بەهۆی كاریگەریی كارەكتەرەكانی   لە شێوازی ڕاستەوخۆدا  بگێڕەوە 

پ  یەكەوە  بەسەر  كاریگەرییان  و  بەریەككەوتن  ئەنجامی  لە  و    شانیترەوە  خۆدواندن  و  گفتوگۆ  تەكنیكەكانی  ئەمەش  بۆ  دەدات، 

 بەكاردێنێت، بۆ دەرخستن و ناسینی باری هزری و دەروونییان.  فلاشباك 

زەینیی  و  دەروونی  باری  لێكدانەوەی  و  دەرخستن  لە  هەیە  ڕۆڵی  هەمووشتزانیش  بگێڕەوەی  بگێڕەوەیە،  لەم  جگە 

ناخ  لەسەر  زیاتر  زانیاری  تا  خوێنەر  بۆ  ڕێنیشاندەرێك  دەبێتە  ڕوونكردنەوەوە  و  وەسف  لەڕێگەی  و  كارەكتەركان  كارەكتەرەكاندا  ی 

بگێڕەوە   واتە  ناشارێتەوە،  بگێڕەوە  لە  هیچ  كارەكتەر  كە  جیادەكرێتەوە،  بەوە  و  لەناوەوە  ))بینین  دەڵێ:  پێی  )تۆدۆرۆف(  بزانێت. 

)العاني،   دەزانێت((.  كارەكتەرەوە  لەبارەی  شتێك  ص1994هەموو  نووسەر  175،  لەبری  بگێڕەوە  كارەش  ئەم  ئەنجامدانی  بە   .)

 روونی كارەكتەرەكان دەكات، بەمەش پەیوەندیی نێوان ڕۆماننووس و دەق ئاشكرا دەبێت.  لێكدانەوە بۆ دە

 وەسفی دەروونی ئاوێتە:  -3

دیوی   هەردوو  وەسفكردنی  و  ئاشكراكردن  بۆ  هەیە  ڕەهای  دەسەڵاتی  و  هەمووشتزانە  بگێڕەوە  وەسفەدا  جۆرە  لەم 

و ناوەوە  بۆ  لەدەرەوە  ئاسانی  بە  و  كارەكتەر  ناوەوەی  و  بە  دەرەوە  دەچێت،  پێچەوانەكەشی  ئاوێتەمان    بە  وەسفێكی  شێوەیەك 

پێشكەش دەكات، مەرجیش نییە ئەو كارەكتەرە سەرەكی بێت، بەڵكو بگێڕەوە ئازادە لە وەسفكردنی هەردوو دیوی هەر كارەكتەێك،  

 كە خۆی هەڵیدەبژێرێت.

بگێڕەوەیە لەلایەن ڕ  بەكارهێنانی ئەم جۆرە  ۆماننووسەوە ئەوەیە، كە ))بگێڕەوە دەتوانێت یەكێك لە لایەنە ئەرێنییەكانی 

(، بۆ ئەم  242، ص 2009جارێك یان زیاتر لە جارێك بەنێو ناخی هەر كارەكتەرێكدا ڕۆبچێت، كە نووسەر هەڵیدەبژێرێت((. )كریس، 

 مەبەستەش بگێڕەوە جێناوی )ئەو(ی كەسی سێیەمی تاك بەكاردێنێ. 

گرنگ ڕەهەندێكی  كارەكتەرەكانیش  دەروونی  ))كە  باری  دەیخاتەڕوو،  ئاوێتە  وەسفێكی  بە  هەمووشتزان  بگێڕەوەی  كە  ە، 

لەبەرئەنجامی كاردانەوەی خود لەگەڵ دەوروبەردا و كاریگەریی دەوروبەر بەسەر خودی ڕەفتارەكانی كارەكتەرەكانی((. )دەوڵەت،  

 نێو ڕۆمان دەردەكەوێت.   ،( 104، ل 2011

تایبەتی لەسەر دەستی )ڤلۆپێر( ))ئەركی وەسف گۆڕانی بەسەر داهات و  لەگەڵ پەرەسەندنی ئەم ژانرەدا لە فەرەنسا، بە

ناخی   ناو  چووە  ئەمەشدا  لەپاڵ  بەڵكو  بكات،  كارەكتەرەكان  ڕوخساری  و  ڕوواڵەت  وەسفی  لەدەرەوە  كە  نەوەستا  بەوە  تەنیا 

)ئەڵوەنی،   بكات((.  ئاشكرا  بۆ  ئەومان  دۆخی هەڵچووی  بۆئەوەی  بگێ199، ل2017كارەكتەرەوە  تا  (.  دەكات  ئەوە  بۆ  ئەمەش  ڕەوە 

زانیاری لەسەر هەردوو دیوی دەرەوە و ناوەوەی كارەكتەرەكان بە خوێنەر بدات و خوێنەر بە مەرام و نیازەكانی كارەكتەرەكان ئاشنا  

 بكات. 

 بنیاتی وەسف بە گوێرەی جۆرەكانی بگێڕەوە لە نموونەی ڕۆمانەكاندا .4

 تزان: بنیاتی وەسف بە گوێرەی بگێڕەوەی هەمووش

 بنیاتی وەسفی كارەكتەر  -1

دەگوترێت،  پێ  )گێڕانەوەیی(شی  شێوەی  كە  )پانۆرامی(،  ناڕاستەوخۆ  شێوەی  بە  كارەكتەرەكان  هەمووشتزان  بگێڕەوەی 

پێشكەش دەكات و لەم شێوازەدا زیاتر پشت بە وەسف و گفتوگۆ دەبەستێت لە گێڕانەوەدا و كەمتر ڕێ بە لێكدانەوەكانی خوێنەر  

 دەدات .  

ەسفی كارەكتەری سەرەكی: لە ڕۆماندا كارەكتەری سەرەكی شوێن و پانتاییەكی زۆری بۆ تەرخان دەكرێت، لەبەر ئەوە  و   -أ

 (، بەتایبەتی لەكاتی بنیاتنانیدا. 138، ص1965))ناتوانرێت بە یەك ڕستە یان چەند ڕستەیەكی كەم گوزارشتی لێبكرێت((. )مویر، 

یەنەكانی ژیانی )شێخاڵ( كارەكتەری سەرەكی ڕۆمانی )نۆرینگ(مان بۆ ئاشكرا بۆ ئەوەی بگێڕەوەی هەمووشتزان هەموو لا

بكات، پێویستی بە كۆمەڵێك لایەن هەیە كە زەمینەسازییان دەوێت، تا لە وێنەكێشانی كارەكتەری سەرەكیدا بڕوا بەخوێنەر بهێنێت و  

ناكۆكییەك لەنێوان ئەو هونەرانەی كە بەكاریان دێنێ، لەگەڵ هەڵ  نەبێت. واتە پەیوەندییەكان  هیچ جۆرە  سوكەوتی ئەودا دروست 

بەكاریان دێنێت، كە مەبەستی بێت  يدینامیكییانە بن، نەك دروستكراوی  بگێڕەوە  لەو كاتانەدا  پێوە دیار بێت. ئەم جۆرە وەسفانە  ان 

پێشك دەوروبەری  یان  ناوی،  شتەكانی  سیمای  شوێن،  ڕەهەندەكانی  و  سنوور  و  كارەكتەر  دەرەكی  ئەمەش  ))دیمەنی  بكات.  ەش 

كردەیەكە زەمینە خۆشكردنێكی گەرەكە، كە گێڕانەوەكە ئەنجامی دەدات تاوەكو خوێنەر ئامادە بكات بۆ پێشوازیكردنی، هەروەها بۆ  

 (. 47، ص2009دەرفەتدانە بە وەسف بۆ ئەوەی خۆی ڕابگەیەنێت((. )محفوظ، 

 یتایبەتیش مرۆڤ ڕۆڵ ووڵە نابێ، كە بوونەوەرەكان بەلەبەر ئەوەی ڕۆمان وێنەی ژیانی كۆمەڵگە دەكێشێ و ژیانیش بێ ج

هزرییەكانی   لێكدانەوە  دوای  هزرە،  جووڵەی  ڕەنگدانەوەی  جەستە  جووڵەی  كە  لەكاتێكیشدا  دەگێڕێت،  جووڵەیەدا  لەو  سەرەكی 

كرد  دروست  جەستەی  جووڵەی  لەسەر  ڕەنگدانەوەی  سارد   )شێخاڵ(،  بەیانییە  لەو  گەشتەڕاوە  و  بە  دەستی  سڕەدا،  بە  و  كرد  كەی 

 دەكرد، كە ساڵێكی شووم و بەدیۆمە و بە كەڵكی ڕاو نایەت.   انەی و ەئ  پێچەوانەی ئەو پڕوپاگەندانەی باسی

ڕوخساری   وەسفی  شێوەیە  بەم  هەیە،  كارەكتەرەكان  ناوەوەی  و  دەرەوە  لەسەر  زانیاریی  كە  هەمووشتزان،  بگێڕەوەی 

دەڵێ  و  دەكات  دەرەكییەكانی  و جووڵە  تینی گەرمییان  كارەكتەری سەرەكی  كە  كردەوە،  نزیك  لێیان  ))هەردوو دەستەكانی خۆی  ت: 

گەیشتێ، ناو لەپی لەیەك خشاندن و بەدەموچاوی خۆی داهێنا. هەر خێرا خێرا، جگەرەیەكی بۆ دەمی برد، سەری خۆی بۆ پەنگرە  

 (. 16، ل 2006ئاگرێ شۆڕ كردەوە((. )بەرزنجی، 

ەمەشەریف( كارەكتەری سەرەكی ڕۆمانەكە دوای ئازادبوونی لە بەندیخانە، كە  لە ڕۆمانی )مرۆڤە كۆیلەكان(یشدا، )میرزا ح

دیكە   جارێكی  ڕابردووی  ساڵانی  دەروونییەكانی  گرفتە  و  باپیرانی  گوندی  دەچێتەوە  كرابوو،  زیندانی  گەندەڵی  تۆمەتی  بە 

هاوڕێی   و  دۆست  تاكە  سەلمان(ی  )باپیر  و  هاوسەری  )پەریخان(ی  مردنی  و  و  سەرهەڵدەدەنەوە  ئازارەكان  و  خەم  و  تەنیایی  و 

ی زۆر بەسەر ڕوخساریدا بێ و بگێڕەوەش بەمشێوە وردە وەسفی ڕوخساری )لالۆ میرزا(مان بۆ  ر ...هتد، وای لێدەكەن، كە گۆڕانكا

ان و  دەكات: ))پیستی سەر و روخسار و دەست و پەنجەكانی، وەك بڵێ ی لەسەرئاگرێكی نیوەمر دانرابێ، پەیتا پەیتا گرژ هەڵدە گەڕ 

ساڵی دەهاتە بەر    ان دەكەوتێ. لە سەر و ڕیشی سپی و دەمو ددانی بەیەكدا قۆپاوییەوە، وەك پیرێكی رزاوەی سەدیچورچو چەوێڵ

 (.132، ل2015چاو((. )بەرزنجی، 

هەر   كارەكتەرەكانە،  ناوەوەی  و  دەرەوە  دیوی  ئاگاداری  و  هەیە  سنووری  بێ  دەسەڵاتێكی  كە  هەمووشتزان،  بگێڕەوەی 

ئاشكرا  بەوەند بۆ خوێنەر  ئەوانیش  بیركردنەوەی  و  هزر  بەڵكو  بدات،  پیشان  كارەكتەرەكانمان  دەرەوەی  ڕوخساری  كە  ناوەستێ  ە 

كارایە لەنێو ململانێكاندا، هەر لەسەرەتادا   تایبەتمەندییەكانی كارەكتەری سەرەكی، بەشداریكردنی  لە  دەكات. لەبەر ئەوەی یەكێك 

خاڵ(یش كە كارەكتەری سەرەكی ڕۆمانی )نۆرینگ(ە، هەر لەسەرەتاوە هەست بەم ململانێیە  ڕووبەڕووی كێشەكان دەبێتەوە، )شێ

دەكات و بگێڕەوەش ئەم هەستەی ناوەوەی ئەومان بۆ ئاشكرا دەكات: ))كەتنكەر، دەزانیت منداڵەكانی )مینە بەگ( پێڕاگەیشتوون و  

و گوڕت بۆ دەنێرن و خوێنی باوكیان لەمل تۆ شەتاوە.  عەشیرەتەكەی خۆیان، هەموو كۆكردۆتەوە. هەموو ڕۆژێ هەڕەشە و گەف  

 (. 17، ل2006داوای تۆڵە و داوای بەشە موڵكی خۆیان دەكەنەوە، تۆش گەڕای گەڕای كەست نەدیتەوە ئێمە نەبێ((. )بەرزنجی، 

، كە )مینە  بگێڕەوەی هەمووشتزان بە پیشاندانی دیوی ناوەوەی كارەكتەری سەرەكی، زانیاریمان دەربارەی ئەوە پێدەدات

لێ   باوكیانی  خوێنی  داوای  پێگەیشتوون  منداڵەكانی  كە  ئێستاش  لەناوچووە،  ڕابردوودا  لە  پیاوەكانی  و  )بەكراغە(  دەستی  بە  بەگ( 

 دەكەن. 

لە )مرۆڤە كۆیلەكان(یشدا بگێڕەوە ئەو سەختی و ناخۆشییانەی، كە كارەكتەری سەرەكی لە ژیانیدا پێیدا تێپەڕیوە، دەكاتە  

))لە دڵی خۆیا دەیوت دەبێ مێژوو نوسێك پەیدابێ تا هەموو ئەو شتانەم بۆ    :پێشكەشمانی دەكات  لەزەینی ئەوەوە  مۆنۆلۆگێك و

)بەرزنجی،   !؟((.  چیرۆك  بكاتە  بۆ  روداوەكانم  هەموو  بێت  پەیدا  نوسەرێك  یان  مێژوو،  ل2015بكاتە  بگێڕەوە  23،  بەمەش   .)

 بۆ دەكات و زانیاریمان دەربارەی بیركردنەوە پەنهانەكانی پێدەدات.   شۆڕدەبێتەوە ناخی كارەكتەر و وەسفی ناوەوەیمان  

توانای   و  دەكات  بۆ  سەرەكیمان  كارەكتەری  ناوەوەی  و  دەرەوە  وەسفی  هەمووشتزان  بگێڕەوەی  كرد،  باسمان  وەك 

 ئاشكراكردنی هەموو لایەنێكی ژیانی ئەم كارەكتەرەی هەیە. 

انە بەرنامەداڕێژی بۆ ئەفراندنی هەر كارەكتەرێكی نێو ڕۆمانەكانی دەكات، وەسفی كارەكتەری لاوەكی: ڕۆماننووس ژیر  -ب

لەپاڵ كارەكتەری سەرەكیدا، كارەكتەری لاوەكیش   لە گێڕانەوەی هەر ڕووداوێكی نێو ڕۆماندا،  یان لاوەكی. بەمەش  بێت،  سەرەكی 

بەلا ڕووداوەكان  ئەنجامی  سەرەكی  كارەكتەری  هەمیشە  كە  مانایەی  بەو  دەكرێت.  ئەویشدا  باس  لەگەڵ  بەڵام  دەخات،  یەكدا 

هۆكارەكەی فەرامۆش ناكرێت، كە كارەكتەری لاوەكییە، چونكە هیچ كارێك نییە هۆكارێكی لەپشتەوە نەبێت. )بەكراغە( و پیاوەكانی  

جووڵان هۆی  دەبنە  و  دەگێڕن  ڕۆمانانەدا  لەم  ڕۆڵ  هەمان  كۆیلەكان(دا  )مرۆڤە  لە  دینۆ(ش  و  شین  )كاكە  و  )نۆرینگ(  دنی لە 

 . ەك ەمانڕۆ كارەكتەرە سەرەكییەكانی هەردوو 

بگێڕەوەی هەمووشتزان، تەنیا زانیاری لەسەر كارەكتەری سەرەكی لەبارەی دەرەوە و ناوەوە نییە، بەڵكو دەتوانێ وەسفی 

ناوەوەی كارەكتەرە لاوەكییەكانیشمان بۆ بكات ل  ، دەرەوە و  ە وردترین  چونكە ڕەنگە ))هەندێك جار ئەگەر واپێویست بكات، باس 

نییەی  نیەلا مەرج  بكرێت،  وادەكات    ژیانی كارەكتەر  رۆمانەكە  رووداوی  وا هەیە  بەڵكو جاری  كارەكتەری سەرەكی بگرێتەوە،  تەنیا 

)شێخانی،   دیاربخرێت((.  ژیانی  لایەنی  وردترین  كارەكتەر  ل2014لاوەكیترین  لە 41،  دەتوانێ  ئاسانی  بە  بگێڕەوە  بەمشێوەیە    .)  

ۆ كارەكتەرێكی دیكە بچێ و دیوی ناوەوە و دەرەوەی ئەوانمان بۆ ئاشكرا بكات. بۆ نموونە كاتێك )دێوانە مەمۆ(ی  كارەكتەرێكەوە ب

كارەكتەری لاوەكی )نۆرینگ( وەك پیشەی هەمیشەیی شەوانی دەچێتە سەر )بستی هەرمك(، كە تەپۆلكەیەكی )هەوارە بەرزە(یە بۆ  

جێژوانی شەوانیدا، ئاوێنەیەكی بە دیاری   و درنج بپارێزێ، ئا لەو كاتەدا )ونە(ی گاوان لە  زیكر و تەهلیلە كردن، تا گوندەكەیان لە دێو

بەر   بریسكەیەك  و وەك  پێچەوانە دەبێتەوە  ئاوێنەیەوە  لەو  مانگە شەو  تیشكی  لەپڕ  بە )كۆچەر(ی خۆشەویستی دەكرد،  پێشكەش 

وی گەڕگەڕ(ە و دەكەوێتە دوایان، ئەوانیش بۆ ئەوەی ئاشكرا  چاوی )دێوانە مەمۆ( دەكەوێ و لەویش وایە كە ئەمە تیشكی چاوی )دێ

نەبن، هەر یەك بەلایەكدا ڕادەكەن و خۆیان حەشاردەدەن. ئەم ڕووداوە )دێوانە مەمۆ( تووشی ترس و دڵەڕاوكێیەكی زۆر دەكات و  

و تەزیو  ))مووچڕكێكی  گوند،  بۆ  گەڕانەوەیدا  لەكاتی  و  دەبێت  قورس  تایەكی  دووچاری  هۆیەوە  پێیەوە    بەو  بنی  لە  لەشڕچێن، 

هەڵدەسا و لە تەپڵی سەری دەردەچوو... دڵی كەوتە لێدان... لەبەر چرقە چرقی ددانەكانی، چەند ئاخ و ئۆفێكی لەدەم دەرچوو...  

 (. 144 – 143، ل 2006بەلەرزە لەرز و دڵە ڕاوكێوە، بلەز خۆی لە ماڵێ كوتایەوە((. )بەرزنجی، 

لە جگە  هەمووشتزان  ناوەوەی و   بگێڕەوەی  دیوی  دەرخستنی  توانای  لاوەكییەكان،  كارەكتەرە  ڕوخساری  ەسفكردنی 

ئەوانیشی هەیە. ئەوەتا لە )مرۆڤە كۆیلەكان(دا، كاتێك كە )پەریخان( بۆ ژوورەكەی )سارا سامئان(ی خزمەتكاری دەچێ تا شتێكی پێ  

ان( بوو تازە لە گەرماو هاتبووە دەر و خەریكی خۆ  بڵێ، كە دەرگای ژوورەكەی دەكاتەوە پەیكەرێكی ڕووت دەبینێ، كە )سارا سامئ

بوو. دەبێتە    وشككردنەوە  ئەمە  كە  دەكات،  ئاشكرا  بۆ  )پەریخان(مان  دەروونیی  باری  دیمەنە  بەم  هەمووشتزان  بگێڕەوەی 

دەكاتەوە  قووڵتر  خزمەتكارەكەی  بە  بەرانبەر  )پەریخان(  نیگەرانییەكانی  و  خەیاڵێكی    :وەرچەرخان  ختووكەو  دار  ))چەند  مەترسی 

و خوا   دەكرێ...؟ خوا هاوار  كاتە من چیم پێ  ئەو   ! )میرزا(...  ناو خەیاڵی  )ئەگەر بەو رووتیە بچیتە  مێشكیەوە:  ناو  بەگووڕ هاتنە 

(. لەمەوە بۆمان دەردەكەوێ، كە بگێڕەوەی هەمووشتزان بە ئاسانی دەتوانێ لەدیوی ناوەوە بۆ  72، ل 2015تۆبە...!!(. ((. )بەرزنجی،  

 دەرەوەی كارەكتەرەكان و بەپێچەوانەكەشی بچێت.دیوی  

 بنیاتی وەسفی ماڵ -2

پانتاییەكی زۆری داگیركردووە. بگێڕەوە هیچ شتێك    ەیو ێڕەڕۆمانانەدا كە بە بگ  ووەسف لە هەمووشتزان گێڕدراونەتەوە، 

لەمبارەیەوە ژینێت(  )ژیرار  دەكات.  ئاشكرا  خوێنەری  بۆ  وردی  بە  بیەوێ  خۆی  ئەوەی  گێڕانەوە  دەڵ  ناپەڕێنێ،  بێ  ))وەسف  ێت: 

)الكتاب،   وەسف((.  بێ  گێڕانەوە  لە  ص2002سەختترە  بگێڕەوە43،  بۆیە  ج  (،  وەسف  ش  یر ۆ بە  و  بەرگ  و  ڕوخساری    ەیو ێجل 

 كارەكتەرەكان و دیوی دەرەوە و ناوەوە و ژینگەی كارەكتەر و ڕووداوەكان و ...هتد، هەمووی دەخاتە بەر چاو.  

شێخاڵ( لەو بەیانییەی دەیەوێ بۆ ڕاو بچێت، دەست دەكاتە چەند ئەنگوتكە هەویرێك، كە  ێك )لە ڕۆمانی )نۆرینگ(دا كات 

ئەسپ و   هاوسەرەكەی بۆ نانكردنی ئامادەكردبوون، بۆ ئەسپ و ماینەكەی دەباتە تەویلە و پێیانی دەدات. دوای چەند سەرنجێك لە

خ  دیواری  بەقەد  كە  كرد،  درێژەكەی  ئاخوڕە  ))سەیرێكی  ئاخوڕی  انوو ماینەكەی،  لەنزیك  هەر  ببووەوە.  درێژ  جەزیرییەكەدا  ە 

هەناسە   دوای  دەرەوە.  هاتەوە  دەستی  ڕەشەكەی  بەچرا  و  بەخۆ   ... وەرچەرخاندەوە،  دەرگاكە  لای  بۆ  خۆی  ڕووی  وڵاغەكانەوە 

 (.  20 – 19ل، 2006هەڵكێشانێكی كورت، فووی لەچراكە كرد و چوو لەنێو دەلاقە هیس گرتووەكەی دانایەوە((. )بەرزنجی، 

ناو ماڵی )شێخاڵ( و كەل وپەل و  تایبەتی  بگێڕەوەی هەمووشتزان بێ ئەوەی ڕەوتی گێڕانەوەكەی بوەستێنێ، وەسفێكی 

وەسفی  بڕگە  ئەم  دەكات.  بۆ  بەيئاژەڵەكانمان  گێڕانەوەكە  دەبن،  گێڕانەوە  تێكەڵی  كە  كە    انە  دەكرێت،  وەسفی  جووڵەی  هەندێك 

ئەم   جیابكرێنەوە.  لێك  و    جۆرەئەستەمە  وەسف  پەیوەندیی  شێوەی  باشترین  ئەمەش  كە  جووڵاون،  وەسفی  لەخانەی  وەسفانە 

 گێڕانەوە دەردەخەن. ئەم وەسفەش لەدەرەوەی كاتی گێڕانەوە دانەنراوە، بەڵكو بووەتە بەشێك لە ڕەوتی ڕووداوەكان. 

هەمو  بگێڕەوەی  ئەوەتا  دەبێتەوە،  دووبارە  كۆیلەكان(یشدا  )مرۆڤە  لە  دیاردەیە  )میرزا وشتز ئەم  ماڵی  نێو  لە وەسفی  ان 

دارایی   باری  )میرزا(  كە  ئاشكرا دەكات،  بۆ  ئەوەمان  نیازە سەردانیان بكات،  بە  )باپیر سەلمان(ی خزمی  كاتێك كە  حەمەشەریف(دا 

ەویش  ێ، ئ)) )پەریخان( چاوێكی لە كارەكەرەكەی كرد تا دەستبەكار ب  :سەروو مامناوەندییە و خانووی كاشیكراو و خزمەتكاری هەیە

پاشان   پاك كردنەوەی حەوش و هەیوان و رارەوەكە...  ئاو، كەوتە  بەر لەهەموو شتێك، دەستی دایە سۆندەی  یەكسەر هەڵسایەوە 

تەپڵەكانی پاك دەكردەوە و كاشیەكانی دەسڕیەوە((. )بەرزنجی،  كەوتە رێكخستنی ژووری میوان. ... گوڕی دەدایە خۆی, سەر مێزو 

 (. 53 – 52، ل 2015

 وەسفی سروشت  یاتیبن -3

و   پەرش  تایبەتی،  و  گشتی  درێژی،  و  كورت  بە  وەسفەكان  دەقەكە،  نێو  پێویستیی  گوێرەی  بە  هەمووشتزان  بگێڕەوەی 

ئەوە   ڕۆمانەو  گێڕانەوەی  پرۆسەی  ناو  دیاری  پەیوەندییەكی  شوێن،  و  وەسف  نێوان  ))پەیوەندی  دەكات.  دەقەكە  نێو  بڵاوی 

و ڕۆماننووس لەڕێی بنیاتی شوێن    ی هونەرێكی زەمەنییە، ئەوەندەش هونەرێكی شوێنییەئەوەدەسەلمێنێت كە ڕۆمان بە ئەندازەی  

 (.190، ل2017و ڕووداو، و زەمەنی ڕووداوەكان بۆ خوێنەر ئاشكرا بكات((. )ئەڵوەنی،  و وەسفی شوێنەوە دەیەوێت كارەكتەر 

ڕەوتی تا  دەكات،  باس  بۆ ئەوە  دیمەنەكان  یان  گێڕ   بگێڕەوەی هەمووشتزان وەسف و  بكاتەوە،  انەوەی ڕووداوەكان خاو 

ڕووانگەی كارەكتەری سەرەكییەوە.  لە  بەڵام  دەكات،  بۆ  بە گشتی وەسفی سروشتمان  و  درێژی  و  دوور  بە  بگێڕەوە  بكات.    خێرای 

ف و  ی ساوەسفی سروشتی ناوچەكەمان بۆ دەكات و دەڵێت: ))سەر لەبەیانیەك  ، لە دیدی )شێخاڵ(ەوەدائەوەتا لە ڕۆمانی )نۆرینگ( 

پێچ و لوولی   تر، لەگەڵ هەڵم و هەناسەی  سوو سارد و زەردە هەتاو و دەشت و ڕاستان و )هەوارە بەرزە( و هەموو گوندەكانی 

كەوتبوونە   )پیر كەرەم(...  و  و گردۆلكە  و گەوە  دڕە(  )ئاسمان  ببوون.  بەیەك  تێكەڵ  بنارەكاندا  و  دارستان  تەڕاویلكەی  دۆڵە شاخ و 

ئ دەریای پڕیشك و پشك اورینگان. )دۆڵە واش( بەدار و بەردیەوە، بەباڵداری پەڕ ڕەنگین و بەرزە فڕیەوە، بەمەل و مەلیچكەی  ۆی 

 (.  109، ل2006دەنووك ئاڵ و تووك نەرمیەوە... هەموو بەجارێ كەوتبوونە باڵە فڕ و جووكە جووك((. )بەرزنجی، 

ەكان(دا دووبارە دەبێتەوە، كاتێك خووی بەوە گرتبوو كۆیلهەمان دیاردە لە دیدی )لالۆ میرزا( كارەكتەری سەرەكی )مرۆڤە 

ئاوایی بچێتە دەرەوە و ڕووبكاتە سروشت و دەشت و دەر، لەو شوێنەی كە ڕۆژانە لێی دادەنیشت،    رۆژانە لەبەر دڵتەنگی خۆی لە 

لوتكە شاخو تڵۆفكی دارە ڵ و دۆ ی ر ەی))بە چاوە كزەكانی س :وەسفانەی سروشتمان بۆ دەخاتە بەرچاو  مدیدی ئەوەوە ئە  بگێڕەوە لە

جاریش سەرەنجوڕامانی بۆ كەشكەڵانی ئاسمان بەرز دەكردەوە, هەڵۆ بەرزەفڕەكانی دەكەوتە بەچاو   گەڵا وەریوەكانی دەكرد. هەندێ

ن  اسما بڕوێو لەگەڵ ئەوانا بۆ رژدایی ئ   ... ئەوەندە بە سۆزو خۆشی سەیری باڵندەكانی دەكرد, وەك بڵێی ئەویش هەوڵ بدا باڵی لێ 

)بەرزنجی،   بێتەوە((.  وەسفی171، ل2015بەرز  كۆپڵە  ئەم  گوێرەی  بە  باری  ي (.  لە سروشتدا  میرزا(  )لالۆ  كە  دەردەكەوێ  بۆمان  ە، 

ژیانی   باری  ڕەنگدانەوەی  شوێنێك  هەر  دیمەنی  بڵێین  دەتوانین  مانایەی  بەو  ماڵدایە.  لەنێو  كە  لەوەی  وەك  ئاسوودەترە  دەروونی 

ێك كە دەتوانێ ببێتە فاكتەرێك بۆ رەنگدانەوەی هەڵچوونی ئەرێنی، یان نەرێنی لەو دۆخەی كە تێیدایە.  جۆر   كارەكتەرەكانیەتی، بە 

و  پانتایی ))گشتگیرتر  ئەوەی  لەبەر  لەخۆ بگرێت،  واتاكانیەوە  و  ئەرك  بە هەموو  پانتایی دەتوانێت چەمكی شوێن  كاتە وشەی  ئەو 

پەیوەندییەكان سەرەڕای  و  شوێن  لە  بە بەرفراونترە  )الفیصل،    ی  دەگرێت((.  لەخۆ  كارەكتەرەكانیش  تێڕوانینی  ،  1999ڕووداوەوە 

 (.256ص

جۆری ڕووانگەوە، هەروەها    وەسفەكان لەم ڕۆمانانەدا بوونەتە هۆی خاوبوونەوەی جووڵەی گێڕانەوە، ئەمەش بەندە بە

گەی بگێڕەوەی هەمووشتزان، ڕووانگەی  ووانبوونی چەندین بەسەرهاتی تر لەنێو بەسەرهاتی سەرەكیدا بووەتە هۆی ئەوەی وێڕای ڕ 

لە  هەموویان  و  بكەوێت  بەرچاو  گێڕانەوەدا  تری  هونەرەكانی  و  وەسف  و،  دیمەن  چەندین  لە  بەرژەوەندیی    كارەكتەرەكانیش 

 ڕووانگەی بگێڕەوەی هەمووشتزاندا بن. 

 

 بنیاتی وەسف بە گوێرەی بگێڕەوەی هەمانشتزان:. 5

 بنیاتی وەسفی كارەكتەر  -1

وە بن وەسف  لەژێر ك  درەوشاوەكان(دا  )گۆڕە  و  بەڵا(  )كانگەی  ڕۆمانی  هەردوو  لە  كارەكتەرسازی  سەرەكی  ەمایەكی 

ناوەكی   ڕووانگەیەكی  بە  و  تاك  یەكەمی  كەسی  )من(ی  جێناوی  بە  كە  دایە،  كارەكتەر  بگێڕەوەی  )كارەكتەری    –ڕووانگەی  خودی 

 سەرەكی( وەسفی خۆی و كارەكتەرەكانی تر دەكات.  

خۆی، بگێ  بەمشێوەیە ڕووانگەی  بكاتە  كارەكتەرە  ئەم  ڕووانگەی  هەوڵدەدات  سەرەكی  كارەكتەری  پیشاندانی  بە  ڕەوە 

هەروەكو لە درامادا سەرنجی خوێنەر و بینەر تەنیا بەرەو ئەم كارەكتەرە دەچێت، ئەمەش دەبێتە هۆی دروستبوونی كاریگەرترین  

 شێوەی درامی. 

ل ڕۆمانەكەدا  هەردوو  لە  كارەكتەر  شێوەیە  شێ  ەوەسفی  ئەم  دەربارەی  كۆنان(  )ریمۆن  هەروەكو  ڕاستەوخۆدایە،  وەی 

بۆ   ئەمەش  و  هەڵدەبژێرن  كارەكتەرەكان  پیشاندانی  و  ڕاستەوخۆدان  شێوەی  لە  بیستەم  سەدەی  ڕۆمانەكانی  ))زۆربەی  دەڵێت: 

ئەنجامگیری لەسەر بنەما تواناكانی خوێنەر بەرامبەر وەرگرتن و هەڵسەنگاندن و  لە  فتارەكانی كارەكتەر فۆرمی خۆی  ی ڕە ڕێزگرتنە 

یان لەڕێی خودی خۆیەوە پیشان دەدرێت،  164م، ص2007  –ش  1386وەردەگرێت((. )تولان،   (. كەواتە لەم شێوازەدا كارەكتەر، 

 یان لەڕێی كارەكتەرێكی ترەوە و زیاتر جێناوی )من( تا جێناوی )ئەو( بەكاردێت. 

 سفی ڕاستەوخۆی ئەم ڕۆمانەدا، كارەكتەر بە دوو شێوە پیشان دەدرێت:لەوەهەر بۆ نموونە لە ڕۆمانی )كانگەی بەڵا(دا  

 بنیاتی وەسفی خودیی كارەكتەری سەرەكی:   -أ

لەم شێوەیەدا )دارا(ی كارەكتەری سەرەكی ڕۆمانی )كانگەی بەڵا( بە وەسفێكی خودی و بە شێوەیەكی پچڕ پچڕ وەسفی 

كارەكت وەسفی  ناوەكی  ڕووانگەیەكی  بە  و  خۆی  باسی  ەرەكخودی  بەمشێوەیە  خۆیدا  وەسفی  لە  )دارا(  نموونە  بۆ  دەكات.  تر  انی 

ڕوخساری دەكات، كە بەهۆی نەخۆشیەكەیەوە چەندین نیشانەی لێ بەدەركەوتووە و دەڵێت: ))بەم شێوەیە، نەخۆشیەكەم گەلێ  

لە    . بوو  ماك  ماك  ، جەستەم هەموو  كردبوو  لەشم  پێستی  لە هەموو  كاری  كەوتبوو،  وەگران  پفكەو وردە  هەندلێ  ێ شوێنیشا 

)بەرزنجی،   خوارەوە((.  دەهاتە  لێ  زرزرەیان  ئاوو  دەرهێنابوو  سەریان  ل1988دوومەڵ  وەسفێكی  144،  لە  )دارا(  شێوەیە  بەم   .)

 . كاتەد  سفەو   ۆوەستاودا جەستەی خۆیمان ب

كە   ئەوەی  دوای  و  ناكات  فەرامۆش  دەروونیش  لایەنی  دەرخستنی  )دارا(  زاری  لەسەر  لەسەر  لەما بگێڕەوە  باوكی  ڵی 

تاپۆكردنی موڵكەكان كێشە و دەمەقاڵێ دروست دەبێت و )دارا( هەست دەكات ستەمی لێكراوە، بە تەنگەتاوی دەگەڕێتەوە ماڵەكەی  

ئەنگێز  ئاگرێكی ئەوەندە  بۆ دەخاتەڕوو: ))كەوتمە وردو خەیاڵان ، بەڵام  ناخی ئەومان بەمشێوە  خۆی و بگێڕەوە وەسفێكی وردی 

،  1988روونم دا هەڵگیرسابوو وەك قاورمە چز چز دەیبرژاندم ، چەندی دەمكرد بەرگەییم نەدەگرت((. )بەرزنجی،  و دەلەناو دڵ  

 (.114ل

دوای  سەرەكی  كارەكتەری  )پیرۆز(  كە  كاتێك  دەكەوێت  بەرچاو  درەوشاوەكان(یشدا  )گۆڕە  ڕۆمانی  لە  دیاردەیە  ئەم 

كار  بۆ  گەڕانەوەی  و  نەخۆشییەكەی  لە  ساز  گە،  چاكبوونەوەی  بۆ  خوانێكی  نێوەڕۆ  دیكە  فەرمانبەرەكانی  و  )یاسین(  بۆنەیەوە  بەم 

دەكەن، بەڵام )پیرۆز( هیچ خۆشیی بەم نیوەڕۆخوانە و كۆبوونەوەیە نایەت و بەم شێوەیە باسی كاردانەوە و، وەسفی ڕوخساری  

لە جێی خۆم ه كاتەش من  ))ئەو  دەكات:  )یاسین(  و گەپەكانی  گاڵتە  بە  بەرانبەر  نا  ەڵساخۆی  و  بەزۆر  زەردەخەنەیەكی  بوومەوە، 

بەیەكتر بوون((. )بەرزنجی،   تێكەڵ  بۆ  82، ل2008بەدڵ، لەگەڵ سووربوونەوە شەرماوییەكەی سەر ڕوخسارما  لەمەوە ئەوەمان   .)

نیوەڕۆخوانەكەیان، وەسفی ڕوخساری خۆیمان   بە  پیشان بدات كە خۆشحاڵە  بۆ  دەردەكەوێ كە كارەكتەری سەرەكی بۆ ئەوەی وا 

 ەردەخات و ئەوەش ئاشكرا دەكات، كە ئەم هەڵسوكەوتەی تەنیا بۆ ڕازیكردنی دەوروبەرەكەی بووە. د

شوێنێكی تری نێو ڕۆمانەكەدا )پیرۆز( باری دەروونیی خۆی وەسف دەكات، كاتێك كە )دلێر( لەگەڵی دانیشتووە و باسی   لە 

باسی چۆنییەتی پەروەردەكردن تێكۆشان دەكات، هەروەها  بۆ دەكات و )پیرۆز(   داڵ و نەوەكانی خۆی لەی منخەبات و  داهاتوودا 

دەڵێت قسەكانی ))وەك تیشكی لێزەرێكی ڕوحی، تنۆك تنۆك خانۆچكەكانی مێشكیان دەپێكام، گۆشە تاریكەكانی دڵ و دەروونمیان  

)بەرزنجی،   دەكردم((.  ئاورینگ  لە  پڕ  جەستەیان  و  ڕوح  دڵۆپ  دڵۆپ  دەكردەوە،  ل 2008ڕەوشەن  وەسفەدا،  لەم  (.  112،  پارچە 

بە قسەو بیروبۆچوونەكانی )دلێر( و بووەتە مایەی ورووژانی هزر و   بۆ دەردەخات كە كاریگەر بووە  كارەكتەری سەرەكی ئەوەمان 

 دەروونی.  

دەكات،  بۆ  ترمان  كارەكتەرەكانی  وەسفی  سەرەكییەوە  كارەكتەری  ڕووانگەی  لە  و  هەمانشتزانە  ئەوەی  لەبەر  بگێڕەوە 

نا  ناناتوانێ  دەڵێت:  و  و  دەكات  باوكی  ڕوخساری  وەسفی  بابەتیدا  وەسفێكی  لە  )دارا(  ئەوەتا  بكات.  ئاشكرا  بۆ  ئەوانمان  خی 

))ئەمجارەیان گەلێ رەنگ زەردو لاواز دەهاتە بەر چاوم . ... وەك كالیارێكی سپیواز ، پێستێكی تەنكی پنتك پنتكی پێدا شۆڕ ببۆوە .  

چاوە هەردوو  لە  فرمێسكان  دڵۆپی  ،    كانی...  بوو  پۆشتە  تەڕو  گەلێك  جارە  چەند   . دەكرد  تەتڵەی  لێوەكانی  و  مابوون  قەتیس  دا 

كەسیەتیەكی ناسكی هەبوو . بەڵام ئەمجارەیان شڕووڕ دەهاتە بەر چاوم ، هەردوو دەستەكانی لەرزەك ببوون . وێڕای كەم خۆری  

 (.  146 - 145، ل1988هاتوە((. )بەرزنجی، ونی و پارێزراگرتنەكەشی لە دوورەوە دیار بوو كە تووشی كارەساتێكی دەرو 

لە سەرەتای ئەم كۆپلەیەدا بگێڕەوە وەسفێكی تایبەتی ورد و وەستاوی باوكی )دارا(مان بۆ دەكات، دواتر وەسفەكە دەبێتە  

ڕپۆش  و تەكە بە كەسێكی ناسك    ،جووڵاو، كاتێك كە باسی تەتەڵەكردنی لێو و دەستە لەرزۆكەكانی دەكات، لەگەڵ وەسفێكی گشتی

بكات،   ئاشكرا  بۆ  ناخیمان  ئەوەی  دەكات بێ  )دارا(  باوكی  لە ڕوخساری  كۆپڵە وەسفییە گوزارشت  ئەم  دەكات. ئەگەرچی  وەسفی 

ڕاستەوخۆ   بگێڕەوە  ئەوەی  بێ  قورسە،  دەروونی  بارێكی  دەرخەری  دەكرێن،  باس  وەسفی ڕوخساریدا  لە  كە  ئاماژانەی  ئەو  بەڵام 

 باسی بكات. 

(یشدا ئەم جۆرە وەسفە دووبارە دەبێتەوە كاتێك كە )بەكر شاربزر( بەشداری لەو نیوەڕۆخوانەدا  ەكانلە )گۆڕە درەوشاو 

ئامادەكرابوو  ،دەكات )پیرۆز(  بۆ  دەڵێت:    .كە  و  دەكات  بۆ  ئەومان  وردی  وەستاوی  وەسفێكی  )پیرۆز(ەوە  ڕووانگەی  لە  بگێڕەوە 

، لێوەكانی وەك قەیتانی ڕەشیان لێهاتبوو، مووی پرچە قژن و ڕدێنە  ێشان))ڕیوییە زەلامێكی سەر و لمووز باریك بوو، لەبەر جگەرەك 

لەبەر   قەڵانگانییەكەیەوە،  لووتە  كونە  بەر  كەوتبوونە  كە  ئەوانەی  نەبێ،  سمێڵی  مووەكانی  كەڵە  هەڵگەڕابوون،  بۆز  تەنكەكەی، 

،  2008كاڵ كردبووەوە((. )بەرزنجی،    نیاندووكەڵی جگەرەوە زەرد دەیانڕوانی، تا ڕادەیەك ڕوومەت و ڕوخسارە چورچ و چەوێڵەكا

بابەتییە83ل وەسفە  بەم  شوێنێك    ، (.  لەهەر  بكات  ئەوە  مەزەندەی  كە  دەكات،  ئاشكرا  خوێنەر  بۆ  وا  شاربزر(  )بەكر  ڕوخساری 

ان بۆ  ترم  بیبینێت بیناسێتەوە، لەبەر ئەوەی تایبەتمەندیی بگێڕەوەی هەمانشتزان ئەوەیە كە لەڕووی دەرەوە وەسفی كارەكتەرەكانی

 دەكات و شۆڕنابێتەوە ناخی ئەوان. 

 بنیاتی وەسفی كارەكتەری سەرەكی لەلایەن كارەكتەرەكانی دیكەوە:  -ب

لەبەر ئەوەی ڕۆمان وەك دەقێكی گێڕدراوە ))پێشانگای كارەكتەری نوێیە، لە میانیدا خوێنەر پێیان دەگات و دەیانناسێ و 

)اسماعیل،   دەگات((.  هەڵوێستیان  و  ڕۆڵ  هەردوو  192ص،  1976لە  خۆنمایشكردنی  سەكۆی  بووەتە  پێشانگایە  ئەم  بۆیە   ،)

ڕۆڵەكەی هەڵوێستی خۆی   بەپێی  بكات و  یەكەم خۆی نمایش  دووەمیشیان شانبەشانی  ئەوەی  و لاوەكی، كە  كارەكتەری سەرەكی 

 بەرانبەر ڕووداوەكان دەربخات و وەسفی كارەكتەری سەرەكی بكات. 

زوو دەوڵەمەندبوون و بەدینەهێنانی ئەو ئارەزووەی، تووشی نەخۆشی )شیزۆفرینیا( كرد  زوی  ئەوەتا كاتێك كە )دارا( ئارە

لەڕێی   و  نەخۆشخانە  دەكەوێتە  هۆیانەوە  بەم  ببوو،  )سوزەنەك(  نەخۆشی  تووشی  ئافرەتاندا  لەگەڵ  رابوواردنیش  بەهۆی  و 

شیدەك )دارا(  نەخۆشییەكەی  دكتۆر  قوتابییەكانیدا،  و  دكتۆر  نێوان  دەربارەی  اتەو گفتوگۆی  قوتابییەكانیدا  پرسیاری  لەوەڵامی  و  ە 

(( دەڵێت:  نەخۆشییە  ئەم  بارێكی    -نیشانەكانی  بۆ  ترسناكەوە  لەبارێكی  دەیویست  یەكە  نەخۆشی  كەوا   ، ئەوەن  نیشانەی  ئەمانە 

 ترسناكتر بڕوا... ! ... 

 دایە چی بەسەر دەهات؟  نەكر ــ یەكێكی تریان پرسی : جا لەباری دواییان ، ئەگەر نەخۆشەكە چارەسەرەی خۆی 

ــ دكتۆری پسپۆڕ وەڵامی دایەوە : ئەنجامی گەلێ رەش دەبوو . بەلای كەمی ئیفلیج دەبوو یان تووشی نەخۆشی جەرگ و  

یاخود هەوڵی خۆكوشتنی دەدا((. )بەرزنجی،   (. 187، ل 1988فاتەڕەشە ئەستوور بوون و نەخۆشی دڵ دەهات ، یان شێت دەبوو 

رەكە لەمیانی ئەم گفتوگۆیەدا بە شێوەیەكی ورد و زانستی وەسفی نەخۆشییەكە و كاریگەرییەكانی لەسەر  پسپۆ بەمشێوەیە پزیشكە  

ناوەوەی كارەكتەری سەرەكی بەهۆی پزیشكەكەوە بۆ خوێنەر   دڵ و دەروونی )دارا( دەخاتەڕوو، بەمەش هەردوو دیوی دەرەوە و 

تایبەتمەندییەكی گفتوگۆیە ئەمەش  دەبێت.  تایبەتمەندی    دەبێكە    ،ئاشكرا  بێت، كە هەڵگری سێ  ڕۆمان  ))پێناسەی كارەكتەرەكانی 

صادقي،   )میر  كۆمەڵایەتی((.  خوڵقی،  و  دەروونی  ڕوواڵەتی،  ص1376گشتییە:  گفتوگۆ 164،  كە  دەردەخات،  ئەوە  ئەمەش   .)

 ەكانیان. ەتییهۆكارێكە بۆ وەسفكردنی دیوی دەرەوە و ناوەوەی كارەكتەرەكان و دەرخستنی پەیوەندییە كۆمەڵای

لە )گۆڕە درەوشاوەكان(یشدا، كە بە بگێڕەوەی هەمانشتزان گێڕانەوەی بۆ كراوە، هەمان دیاردە بەرچاو دەكەوێت، كاتێك  

ئەیاز(  )مامۆستا  هاتنی  چاوەڕێی  و  گۆڕستان  بچنە  بەیەكەوە  لەوێوە  ئەوەی  بۆ  )پیرۆز(  ماڵی  دەچنە  كچی  )موژدە(ی  و  )نەخشین( 

))ــ  )دایە نەخشین( بەدەم چاك و چۆنكردن و گرژینەوەوە زووتر هەڵیدایێ: هەی هەیتە،    :ە( دەهات موژدبكەن، كە بۆ خوازبێنی )

 )لای لە دایكم كردەوە(: بزانە بزانە، كو هەڵەتەمان دەكا. 

ــ دایكم بەدەم زەردەخەنەیەكی تەنكەوە، هەردوو دەستەكانی خۆی خستنە سەر یەك، ئاوڕی لە )موژدە( دایەوە: خانم 

(.  185  -  184، ل2008بەسۆدرە بچم، ئەگەر تەورداسیش بباریبوایە، ئەوڕۆ هەموو شتەكم یەكلا دەكردەوە((. )بەرزنجی،  یكە  خەر

ڕووانگەی كارەكتەری لاوەكی )دلێر(ی كوڕەوە وەك كامێرایەك گفتوگۆ و دیمەنەكانمان بۆ دەگوازێتەوە و    لەم كۆپڵەیەدا بگێڕەوە لە 

 ات.  وەسفی كارەكتەری سەرەكیش دەك 

 

 بنیاتی وەسفی ماڵ -2

فەر  ماڵ  وەسفی  ناكاتابگێڕەوە  گەلێك    ،مۆش  ناوماڵەوە  و  خانوو،  وەسفی  ڕێی  لە  دەژین.  تێدا  كارەكتەرەكانی  چونكە 

كاتێك كە )دارا( وەسفی ناو ماڵ و خانووە   لە ڕۆمانی )كانگەی بەڵا(دا  ئاشكرا دەبێت. بۆ نموونە  لایەنی ژیانی كارەكتەر بۆ خوێنەر 

باوكی دەكات، دەڵێت: ))كە چوومە ژوورەوە ، سەیری حەوش و راڕەوەكانم كرد ، دیم فریز و دارەكان هەموو جۆرە  اڵی  تازەكەی م

(. 166  –  165، ل1988رەنگێكی تەڕی سەوزیان هەڵێنابوەوە ، كاشیەكان ئەوەندە جوان سڕابوونەوە خۆت تیا دەدی((. )بەرزنجی،  

 . ەیە( لە سەروو مامناوەندییەو دارابەمەش دەردەكەوێت كە باری دارایی ماڵی )

ئەم وەسفە لە )گۆڕە درەوشاوەكان(یشدا بە شێوەیەكی تر دووبارە دەبێتەوە، كە لایەنی هەژاری و نەداریی پێوەدیارە، بێ 

بكات ئاشكرا باس لەم لایەنە  بە  بگێڕەوە  دەردەكەوێت.  ،ئەوەی  بۆ  ماڵەكەی ئەمەی  ناو  و  لەمیانی وەسفی خانوو،    بەڵام خوێنەر 

یەكا بە  ))ر  لە تەك  لە كێشی ئەویشا )سەرشۆرك( و )ئاودەس(ەكە  نیوە ژوورێك، هەر  لە  بریتی بوو  لە )ناندین(ەكە كرد... كە  ووی 

لێ  بچووكی  دەرگای  سێ  و  مەتریە  بەشەش  دوو  ژوورێكی  دەزانی  وات  هەر  دەرەوە  لە  كرابوونەوە.  جوێ  لەیەك  ناوبڕەیەكەوە 

كۆڵانێی لای  دیواری  دووەكەی  ببو   كراوەتەوە....  بە  یەك  دەرییە  دوو  ژەنگاوییە  دەرگا  نزیكیەوە  لە  حەوشەكەو  دیوارێكی  لا  بە  و 

 (. 49، ل2008حەوشە دەهات، كە یەكسەر كەوتبووە سەر كۆڵانە پڕ لەقوڕو چڵپاوەكەوە((. )بەرزنجی، 

 

 بنیاتی وەسفی سروشت  -3

ەیەوە زانیاری زیاتر دەربارەی سروشت بە  ڕێگ  شوێن وەك توخمێكی سەرەكی ڕۆمان لە وەسف  بێبەش نییە و بگێڕەوە لەم

توانای پیشاندان و خستنەڕووی شتەكانیان   ئەو كاتە دێتە دی، كە گێڕانەوە و گفتوگۆ چیتر  خوێنەر دەدات، ))زیندوێتی وەسفیش 

و گفتوگۆ  ەوە  هەردوو تەكنیكی گێڕان  (. لەمەشەوە ئەوەمان بۆ دەردەكەوێ، كە ئەركی وەسف لە131، ل2009نامێنێت((. )سەعید،  

 جیاوازترە و زیاتر ڕۆڵی دەرخستنی شوێنەكان و پشكنینی پێكهاتەكانیان دەبینێت.

و   دانیشتن  مەبەستی  بە  شەوێك  نموونە  بۆ  بەكارهاتووە،  شوێندا  چەندین  لە  تەكنیكە  ئەم  بەڵا(دا  )كانگەی  ڕۆمانی  لە 

ترۆپكی سەر  دەچنە  )مازن(  و  )سەرهید(  و  )دارا(  لە  هەریەك  ڕووانگەی  هاو  خواردنەوە،  لە  بگێڕەوە  ڕەش(،  )سەری  ینەهەواری 

)دارا(وە وەسفێكی وردی ئەو سروشتەمان بۆ دەكات و زانیاریشمان دەربارەی وەرزی ساڵ و باری كەش و هەوا و ژینگەی ناوچەكە  

ڕەنگا ژێهەڵ وەك دەسرازەی  لە )خانزاد(ەوە  ... شارێگاكە  ئاورینگان  ناو  كەوتبووینە   (( دەڵێت:  و  ، لایەكی سوور  ورەنپێدەدات  گ 

سوور لایەكی زەرد زەرد وەكو تیرێژ بەدرێژایی رێگادا راكشابوو ...! تا شەو رادەشكا هێمنایی شەو زیاتر باڵی بەسەر تروپكە شاخ و  

گوێ((.  بەر  نەدەهاتە  ترمان  هیچی  پەرداخ  زرینگەی  جار  جار  كزەباو  لەشنەی  جگە   ، دەكێشا  دا  نیهاڵەكان  و  دۆڵ  بەرزو  دۆندە 

ل 1988ی،  رزنج)بە وەسفی45،  تابلۆ  لەم  بگێڕەوە  لێی  ي(.  شەوە  ئەو  كە  دەكات،  بۆ  ئەو شوێنەمان  وەسفی  ورد  شێوەیەكی  بە  ەدا 

   .دانیشتبوون. بەمەش وا لە خوێنەر دەكات وەك بینەرێك ئەو شوێنانەی بێتە بەرچاو و چێژی لێ وەرگرێ

نێو دەقەكەوە. ئەوەتا كاتێك )دلێر( و )پیرۆز( ە  تە و هاتو ئەمجارەیان لە ڕۆمانی )گۆڕە درەوشاوەكان(دا، وەسفی سروشت  

ان بەدەم پیاسەوە بەرەو ڕێگەی گشتی )سەری ڕەش( هەنگاو دەنێن و لەسەر كانییەك پشوو  يدوو ڕۆژ دوای ئاهەنگی هاوسەرگیری

( و )بەنی هەریر( ... جار  قاسم))چیای )سەفین( و )كڵاو  :دەدەن، بگێڕەوە لە ڕووانگەی )دلێر(ەوە ئەم دیمەنانەمان دەخاتە بەر چاو 

جار دەبوون بە نهێنییەكی سەرمەدی و لە ناو دڵی تەمومژ و كۆتەڵە هەورەكاندا، ڕەنگ و شێوەیان دەگۆڕا... یا لەبەر چاویا دەبوون  

دەشتە ە و  بە پەیسك و پایە، تێكەڵ بە دۆند و سمریتكە تەماوییەكانی )كۆڕەك( و )گۆرەز( و )نەواخین(ەوە دەبوون... )گەلی بێخم 

(. بگێڕەوە بە شێوەیەكی بابەتی لە ڕووانگەی )دلێر(ەوە 125، ل2008دیان(یان لە ناو سێبەر و نسێی خۆیانا دەخەمڵاند((. )بەرزنجی، 

وەسفێكی وردی سروشتمان دەخاتە بەرچاو، ئەم وەسفانە بە مەبەستی خاوكردنەوەی ڕەوتی ڕووداوەكان و كاتی گێڕانەوە دێنە نێو  

 دەقەكەوە. 

شب و ەم  )نۆرینگ(  ڕۆمانی  هەردوو  لە  بەرزنجی(  )حسام  كە  دەردەكەوێت،  بۆ  ئەوەمان  بەشەدا  ئەم  كۆتایی  لە  ێوەیە 

پ هەمووشتزانەوە  بگێڕەوەی  لەڕێی  وەسفەكانی  كۆیلەكان(دا  )گۆڕە كاتە د  ش ەشكێ )مرۆڤە  و  بەڵا(  )كانگەی  ڕۆمانەكانی  لە   ،

 .  ەو ەت ێگواز ەوە دزانەدرەوشاوەكان(یشدا وەسفەكان لەڕێی بگێڕەوەی هەمانشت

 

 نجام:ئه. 6

بگ  تێكرەد  شەشكێ پ  ەو ەمانشتزانەو ه  مووشتزانەه   ەیو ێڕەبگ  ەڕێیل  یكەر ەد  یسفەو   -1   ی سفەو   ییەن  ۆیب   مشتزانەك  ەیو ێڕەو 

ب  كان ەر ەكتەكار    یخود  یزار ەل   ەیە و ێڕەبگ  مە ئ  وا ەئ  تێبەه   شیكەر ە د  یكێسفەو   رەگ ەئ  ،یروونەد  ی سفەو   یتە بیتا   ەبكات، 

 . رە نێخو  ۆب ە و ەتێگواز ەید ەو ە نكاەر ەكتەكار 

ناوەكی  لە  -2 دەروونی  بە    كانوەسفە  داوەسفی  دادەمەزرێت،  هەمانشتزانەوە  و  هەمووشتزان  بگێڕەوەی  جۆری  هەردوو  لەلایەن 

  ە ستەبەم   مەئ   ۆب ۆیخ   ەبكات ك  جۆرێك كە بگێڕەوەی هەمووشتزان لەتوانایدا هەیە وەسفی باری دەروونیی هەموو ئەو كارەكتەرانە 

 ، كەچی بگێڕەوەی هەمانشتزان تەنیا دەتوانێ وەسفی باری دەروونیی كارەكتەری سەرەكی بكات. تێرێبژەاندەڵیه

بگێڕەوەی هەمووشتزانەوە ئەنجام دەدرێت، كە دەسەڵاتی ئەوەی هەیە لەهەمان كاتدا    ەڕێی تەنیا ل  ش وەسفی دەروونی ئاوێتە     -3

 ات. ی بكنەكەشاو ناوەوەی كارەكتەرەكان و پێچەو  وەسفی دەرەوە

بگێڕەوەی هەمووشتزانەوە بۆ وەسفكردنی هەردوو    -4 بنیاتی وەسف لە هەردوو ڕۆمانی )نۆرینگ( و )مرۆڤە كۆیلەكان(دا لەلایەن 

لە وەسفكردنی هەموو   بگێڕەوەیە دەسەڵاتێكی بێ سنووری  ئەم  دامەزراوە.  ماڵ و سروشت  و  كارەكتەر  ناوەوەی  و  دەرەوە  دیوی 

   .ڕۆماندا هەیە یكانەتوخم 

ئەم  ب  -5 دامەزراوە.  هەمانشتزانەوە  بگێڕەوەی  لەلایەن  درەوشاوەكان(دا  )گۆڕە  و  بەڵا(  )كانگەی  ڕۆمانی  هەردوو  لە  وەسف  نیاتی 

 بگێڕەوەیە بە چاوی كارەكتەری سەرەكی وەسفی كارەكتەر و ماڵ و سروشت دەكات. 

 . ردووەنەب  نووسەر لە بنیاتی وەسفی نێو ڕۆمانەكانیدا، پەنای بۆ بگێڕەوەی كەمشتزان -6

 بنية الوصف وفق أنواع الراوي في روايات حسام البرزنجي

 

  حسن يوسف كريم

                                       اربيل-جامعة صلاح الدين/   اللغة الكورديةقسم  -اللغاتكلية -

 

 خص مل

يعد الوصف مكوّناً من المكونات الجوهرية للفن الروائي، وهو يرتبط بالشخصيات و سعى هذه الدراسة إلى إبراز أهمية تقانة الوصف في روايات الكاتب. إذ ت

الحديث مع و  الكلاسيكي  الأدبي  النقد  الروائي. وقد تعامل  النص  داخل  الراوي و سلطته  الروائي، حسب نوع  الحدث  صف تعاملاً مختلفاً الو   مكان وزمان 

 باختلاف النصوص الروائية وتعدد الرؤى النقدية السردية. 

 لا يخلو أي نص روائي من الوصف الذي يشكل مع الحوار الأساس الراسخ لعمليات سرد النصوص الروائية. 

خرى، فيمرّ عليها مروراً سريعاً، ويعتمد  ث الأ يقوم الراوي بوصف مسهب ويتوقف طويلاً عند بعض الأحداث والتفاصيل، ويجمل القول في بعض الأحدا

 ور سردي جميل مشوق للقارئ. ظعلى الوصف المتحرك أحياناً وعلى الوصف الجامد في أحايين أخرى، وكل ذلك من أجل تقديم من

أنواعتاق الوصف وفق  بنية  عن  للحديث  الباحث  الذي خصّصه  الأول  الفصل  يتألف  البحث تقسيمه على فصلين؛  مبحثين: تحدث  الر   ضت طبيعة  اوي، من 

 الباحث في المبحث الأول عن الوصف الخارجي، واشتغل في المبحث الثاني على الوصف الداخلي.

ص الفصلُ الثاني لتحليل الوصف، وبيان وظائفه وجمالياته في الروايات المدروسة وفق نوعي الراوي الكلي العلم   والراوي المصاحب للشخصية، او وخُصِّ

 . وانتهت الدراسة بأهم النتائج التي توصل إليها الباحث. المصاحب او الراوي الذاتياوي مايعرف بالر 

Structural Description  According to the Types of Narrator in the Novels of Husam  Barzanji 

Abstract 

     This study is an attempt to highlight the importance of  the Technical description  in the novels of 

Husam  Barzanji. As the description is one of the essential components of narrative art, it is related to the 

characters, location and time of the narrative event. Classical and modern literary criticism dealt with the 

description differently with different narrative texts and multiple narrative critical visions , while Description   

together with the Dialogue form the backbone of the narrations.     

     This research consists of two sections. First section is about the structure of the description according 

to the types of narration.  It consists of two axis . The first deals with  external description, and the second with 

the internal description . 

     Second section is devoted to the analysis of the description, it specifies its functions and aesthetics in 

the narratives studied according to the two types of narration, Description and Dialogue.     

   The research ends with some conclusions and a list of the references used . 

